
к/ еЛч̂ <*)
^  \с зч



ЮМАНПА ХЁВЕЛ

Хӗвеллӗ ҫӗршывӑн палли—юманлӑх, кӑм ӑллӑ  халӑхӑн  
юрри — юман. Пӗр пичӗ — хӗвел, тепӗр пичӗ — уйӑх чӑ- 
ваш паттӑрӗн, Ю манӑн. Вӑл  хӑй те, эппин, Хӗвелпе Уйӑх 
ывӑлӗ. Ю мап ҫулҫи хушшинчи саи-сарӑ икелсем — пӗлӗт- 
Р'И ҫутӑ ҫӑлтӑрсем. Кусем — Хӗвелпе Уйӑх ачин ачи- 
еем-ш.им?

Хӗвел, хӗвел, хӗвел... Пӗтӗм тӗнчене ҫутатса тӑракан  
ҫуттӑн амӑшӗ. Пӗтӗм чӗрчунпа ӳеентӑрана чӗрӗлӗх пара- 
кан ӑш ш ӑн ашшӗ. Хӗвел ҫи-нчен ҫӗр юмах чӑвашӑн, хӗ- 
вел ҫинчен пин юрӑ чӑвашӑн, хӗвел ҫинчен пин-пин 
сӑмах...

Хӗвел питӗнче ҫырла пиҫет, сулхӑнра ҫулҫи те ҫук. 
Ҫумӑр — аван, хӗвел — лайӑх; шыв — ҫырмара, хӗвел — 
пӗлӗтре. Хӗвелсӗр вӑрман та салху, пахча та пушӑ, шӑп- 
чӑк та ш ӑнӑртах, куккук т а  авӑтмасть, саркайӑк  та, хё- 
вел кайӑкӗ, пӗр сас кӑлармасть.

Эрнелӗхе хӗвел питне пӗлӗт хуплать те, пӗтӗм тӗнче 
тӗксӗм. Усмелли—ӳсмест, пиҫмелли—лиҫмест, тулмал- 
ли—тулмасть. Сӗлӗ туни—симӗс улӑм, сӗлӗ серепи— 
арпа, сӗлё :пӗрчи — хывӑх. Хӗвелсёр — сурӑх ҫӑмё кӗске, 
ҫӑмӗ ҫук — сурӑхӗ те ҫук. Хӗвелсӗр чӗрне те ӳсмест. 
Хӗвеллӗ чух — ҫӳҫ кӑтра, хӗвел ҫук чух — пуҫ кукша.

Тӑван килте анне хӗвел пулса ҫӳрет, ачисене хӗвел 
пулса пӑхать. Анне ҫук-тӑк хӗвел ярайм ӑн  ху тӗлне, анме 
пур-тӑк сан чӗрӳне те хӗвел кӗрӗ.

«Тӑвану килнвне курсассӑн, хӗвел пулса чупса тух»,— 
хушса хӑварнӑ ваттисем. «Пӑхман хӗвеле ирӗксӗр лӑхта- 
раймӑн»,—тенӗ вӗсем ӳнкевлисене сивлесе. «Эп сана ул- 
талап пулсан, ман ҫине хӗвел ан пӑхтӑр»,— тупа тунӑ 
авалхи асаттесем.

Хӗвел ҫвнчен ю рласа чӑваш  хӑй ачине йӑпатнӑ. Ача 
кулли уншӑ.н хӗвел ҫутипе пӗрех. Хӗвел кулли вара  — 
тёнче илемӗ. «П аҫӑр  ҫумӑр ҫурӗ, халь  хӗвел пӑхать ӗнтӗ 
епле!»—тенӗ чӑваш  лӑпланнӑ ачишӗн савӑнса. Ача тӗнчи 
уншӑн — ырӑ тӗнче. Хӗвеллӗ тӗнче. «Хӗвел — ӗмӗт. Хӗ- 
вел— тӗллев. Хӗвел—ӗлке»,—тет ҫӑлтӑр  тупнӑ Андриян 
тӑванӑм ӑр .

Ч ӑваш  ачисем хӑйоене хӗвел ачисем тесе шутланӑ. 
Ҫимӗкчен ҫичӗ хут шыва кӗме тӑрӑш нӑ вӗсем. Хӗвел пӗ- 
лӗт айне пытансан, шӑнса кӳтнине пӑхмасӑр, ӑна мухтаса 
юрӑ юрланӑ, йӑлӑнса сӑвӑ каланӑ , тӑр ӑш сах  такмак 
кӗвӗленӗ, йыхӑрнӑ, чӗннӗ, кӗлтунӑ. Хӗвеле вӗсем шаннӑ 
та ӗненнӗ. Пӗлӗтелле пуҫӗсене каҫӑртса хӗвел ташши 
таш ланӑ. Кёвӗ сассине илтсенех хӗвелӗн пӗлӗтеене хӑйӗн 
патӗнчен хӑваласа  ярса чӑваш  ачисен таш шине курма 
васкам алла  пулнӑ — хӗвеле те савӑнтарнӑ чӑваш  ачисем. 
В ӑл йӑл кулса ярсанах, ачасен пичӗ-куҫӗ те савӑнӑҫпа 
ҫиҫсе ҫуталнӑ.

Хӗвел, пӑх, хӗвел, пӑх,
Ачу шыва кайнӑ вӗт,
Турчӑкапа туртса ил,
Хӑмаҫ кӗпе тӑхӑнтар,
Пылпа кулач ҫитер!

«Хӗвел ташши» — ю рӑллӑ  таш ӑ. Хӗвел тухса ӑшӑтса- 
нах ачасем ш ы валла чӑмнӑ. Ш ывран тухсан юманлӑхал- 
л а  чупнӑ, ҫимӗкчен ҫичӗ тӗслӗ курӑк ҫиме васканӑ.

«Ю ман ташши» — хӑйне кура тӗлӗнтермӗш. Ку таш- 
ша таш лам а ю м анлӑха ш ала  кӗмен, уҫланкӑри е вӑрмап 
хӗрринчи чи ватӑ юман тавра таш ласа  ҫаврйннӑ ачасем.

В атӑ  юман тавра васкам асӑр  таш ласа  ҫаврӑнсан, 
ю наш арти мӑш ӑр юман патне куҫнӑ вӗсем. Таш ш ӑн мал- 
танхи сыпӑкӗ «Уй варринче лаш тр а  юман» юрӑ кӗввипе 
ерипен пулса пынӑ та лӑпкӑ утта куҫнӑ. М ӑш ӑр  юмаи 
тӗлӗнче таш ӑ хӑвӑртланнӑ. Пӗчӗк ачасем л аш а л л а  выля- 
нӑ евӗр умлӑ-хыҫлӑ сиккелесе ҫаврӑннӑ икӗ юман хуш-

шипе те, икӗ -юман тавра та. Вата юман — асатте, пысӑк 
юман — атте. К ӑна ача-пӑча калаҫм а вӗренсенех илтнӗ. 
Хӑй те ачаллах  ҫак сӑм аха  чӗрене тарӑн  илсе каланӑ.

«Юман ташши» вӑрман ӑшне кӑшт ш аларах  та кӗнӗ. 
Туйрасем хушшинче аллисене сарса сиккеленӗ ачасем. 
Ҫ ам рӑк юмансене ты ткаласа  хӑйсем еннелле туртам пек- 
ки те тунӑ. Туйрана каччӑ юман тенине пур ача та тах- 
ҫанах лӗлнӗ.

Хунав юман — ача юман. Ч ӑваш  ачисем хунав юман 
урлӑ еике-сике каҫнӑ. Ку та «юман «гашшиех» пулнӑ-ха. 
Анчах ӑна «упа ташши» те  тенӗ. Упа хӑрах  чӗрнипе хунав 
юмана тӑпӑлтарса  кӑларать , тет те: «Эрӗм-ши ку, мӑян- 
ши?»— тесе ыйтать, тет. Ачасем таш ланӑ май хунав 
юмансем хушшинче сике-сике чупаҫҫӗ, тӑррисене алли- 
семпе ҫапаҫҫӗ, пӗшкӗне-пӗшкӗне пӳрнисемпе хунав тӗпӗ- 
сене тивертеҫҫӗ. Унтан сиксе тӑрса каллех «эрӗм-ши ку, 
мӑян-ши» тесе так м акла-такм акла  таш лам а асатте юман 
патне таврӑнаҫҫӗ. Хӗвеле хирӗҫ васкамасӑр  ҫичӗ хут таш 
ласа ҫаврӑнаҫҫӗ те пӗр харӑс ҫак ю мана чуптуса уйрӑ- 
лаҫҫӗ. Унтан вара  тэтах  шыва кӗме каяҫҫӗ е киле тав- 
рӑнаҫҫӗ.

Ю ман ташши, юман юрри, юман кӗлли... Ю ман чӑ- ч 
вашшӑн турӑ, ю м анлӑх '— чиркӳ. Чи таса та сӑваплӑ 
вырӑн. «Ю мансӑр юрӑ та ҫук, турӑ та ҫук»,— тет чӑваш. 
Чӑвашсене ирӗксӗр тӗне кӗртсен, пуян-куштансем ялсенче 
чиркӳ ларттарнӑ . Кун пирки чӑвашсем акӑ мӗн каланӑ: 
«Юман л ар такан  чиркӳ лартакан тан  сӑваплӑрах»,—тенӗ.

Ю м ан—тӗнӗл, ю ман—пичке, юман—ҫӑл пури, юман— 
яӳхреп, ю м ан— ал ӑк  та, сӑлӑп  та, юман—тукм ак та, чук- 
мар та, ю ман—хӳме, ю ман— тӗкме... Юман ю па—тӗрек; 
юпи ҫӗрсен, тем тӗрлӗ ҫирӗп хӳме те ишӗлсе анать. Ю ман 
ҫӑпанӗ — ҫыруллӑх, юман хуппи—эмеллӗх, юман ҫул- 
ҫи — мунчалӑх, юман икелӗ — выҫлӑхра тутӑ ҫимӗҫ... 
Асатте юман — никӗс пуканӗ, а'тте юман — урата , пичче 
юман — пӳрт хачи, ш ӑллӑм  юман — ҫӗнӗ ӳсӗм...

Хӗвелпе ю м анӑн  — пӗр кӑмӑл. Пӗри — пӗлӗтре, теп- 
ри — ҫӗр ҫинче. Чу.нӗсем те таса иккӗшин те. «Хӗвелпе 
Чӑваш ӑн  Ю ман ятлӑ ывӑл ҫуралнӑ...» Мӗнле юмах пуҫ- 
ламӑш ӗ ку? Ю мах пуҫламӑшӗ мар, пурӑнӑҫ пуҫламӑшӗ. 
Пит ӗлӗкех те мар, пирӗн макаҫсемпе кукаҫсем астӑвас- 
са, Ч ӑваш  ятлӑ каччӑсем, Хӗвел ятлӑ хӗрсем пулнӑ. Ҫа- 
вӑнпа та-и тен, паян та хӗвелпе юмаиа уйрӑммӑн ӑнлан- 
ма ҫук.

Ю манӑн ӳчӗ хытӑ та, чунӗ ҫемҫе. Ун мӗлкине путсӗр 
канм а ларсан, тепӗр ҫулӗнче юман хӑрать, тет. Усал ҫьш 
таптанине те чӑтаймасть иккен мӑнтарӑн. Т ӑм ан а евӗр 
ш аланкӑр  кайӑк пур тата . Ш ӑпчӑксемпе шӑнкӑрчсен, 
чӗкеҫсемле саркайӑксен  ҫӑмартисене вӑрласа  ҫиет вӑл. 
Вӑрӑ-хурахран та хӑруш ӑрах  ҫак йӗрешке кайӑк. Ҫумӑр 
шывӗпе куҫҫулӗ ҫеҫ ӗҫет, тет, хӑй. Типӗ чух йынӑша-йы- 
нӑша вӗҫет ҫав хапсӑнчӑк, кӗвӗҫ те ӗмӗтсӗрскер. Юман- 
лӑхрап  илеме пистерет. Ҫ ак ыЛханлӑ кайӑк  сӗртӗннӗ 
юман турачӗ хӑр.ать, тет, тунине ҫывӑх пысӑк турат ҫине 
лырса ларсан, юман ш алтан  ҫӗрсе х ӑвӑллӑ  пулать, тет.

Анкарти хыҫне, ҫурт ҫывӑхне юман лартса  ӳстерме 
хӑра-нӑ чӑваш : юман туни мӑй хулӑмӑш  пулсан, ҫав лар- 
такан ҫын вилет, тет. Ы рхан чӑваш ӑн вара мӑйӗ питӗ 
те ҫинҫе пулнӑ.

Ун вырӑнне вӑл ӑна усрав вӑрманӗнче питё вӑйлӑ 
пӑхнӑ, паттӑррӑн  ӳстерме тӑрӑш нӑ. И келе ҫӑра  акса шӑ- 
тарса  ӳстермеллине те л ай ӑх  чухланӑ. «Юман кӗрӗкпе те 
ҫарапуҫӑн ҫеҫ йӗркеллӗ ӳсет», тенӗ чӑваш. С ӑяавӗ  усӑсӑр 
пулман, тӗрӗсне каланӑ  вӑл. Кӗрӗкӗ—ю наш ар ӳсекен тан- 
тӑш-юмансем, хунав юманӑн, ача юманӑн ҫарапуҫӗ — хӗ- 
вел ҫути валли, хӗвел ӑшши валли. Ю манш ӑн чи хакли — 
хӗвел хӗвӗ, хӗвел хӳтти. Хӗвелсӗр — юмаиӑн хевти ҫук.

Эппин, хӗвел сӳнсен, юман та пӗтет. Хӗвел сӳнмесӗр, 
ҫӑлтӑрсем ӳксе пӗтмесӗр икелти пурнӑҫ тӗвви татӑл- 
масть, юман пӗтмест, ю манлӑх сайраланмасть! Ч ӑваш  
хӑй те — юман. Халӑхӗ — юманлӑх. Ю лаш ки юма-н типи- 
ччен, ҫӗр ҫинче чӑваш пӗтмест. Тӗнче вӑрманӗнче тем 
тӗрлӗ йывӑҫ ӳсет. Ҫав вӑрманта ю мана валли  те вырӑн 
пур. Этемлӗх аслӑ кил-йышӗнче, юман чунлӑ чӑваш а та 
хӗсӗк лулмӗ. Ю ман — хӗсӗр йывӑҫ мар. Хӗвел те — сӳннӗ 
ҫӑлтӑр  мар.


